
24 Mawrth 2023

Annwyl Huw,

Diolch ichi am eich llythyr a'r cwestiynau a ofynnwyd gan eich Pwyllgor yn ymwneud
a Bil Caffael y Gwasanaeth lechyd (Cymru). Rwy’n falch o roi fy ymateb, sydd wedji'i
amgau yn Atodiad A.

Yn eich llythyr, fe wnaethoch hefyd gynnig y cyfle i ddarparu tystiolaeth ysgrifenedig
atodol mewn perthynas a'r Bil ac rwyf hefyd wedi cael ceisiadau tebyg gan
Gadeiryddion y Pwyllgor lechyd a Gofal Cymdeithasol a'r Pwyllgor Cyllid. Felly, rwyf
wedi darparu gwybodaeth ychwanegol yn Atodiad A i gefnogi'r tri Phwyligor gyda’r
broses o graffu'r Bil.

Hyderaf fod hyn yn ateb eich cwestiynau. Fodd bynnag, os oes gennych gwestiynau
pellach neu feysydd pellach sydd angen eglurhad, mae fy swyddogion a minnau'n
hapus i gynnig tystiolaeth ysgrifenedig ychwanegol, neu ddarparu sesiwn friffio
technegol.

Rwy'n anfon copi o’r llythyr hwn at Gadeiryddion y Pwyligor lechyd a Gofal
Cymdeithasol a'r Pwyllgor Cyllid.

Yn gywir,

Eluned Morgan AS/MS
Y Gweinidog lechyd a Gwasanaethau Cymdeithasol
Minister for Health and Social Services

ATODIAD A

BIL CAFFAEL Y GWASANAETH IECHYD (CYMRU) - YMATEB | GWESTIYNAU
GAN Y PWYLLGOR DEDDFWRIAETH, CYFIAWNDER A’R CYFANSODDIAD,
LLYTHYR DYDDIEDIG 13 MAWRTH 2023

C1 - Yr amserlenni ar gyfer datblygu rheoliadau o dan y Bil i gyflwyno trefn
gaffael ar wahan newydd ar gyfer gwasanaethau iechyd yng Nghymru, gan
gynnwys cynnal ymgynghoriad a rhoi cyfleoedd i’r Senedd graffu ar y
rheoliadau drafft a’r rheoliadau terfynol.

Ar hyn o bryd ac yn amodol ar gymeradwyaeth y Senedd, disgwylir i'r Bil gael
Cydsyniad Brenhinol ym mis Awst.

Wedi iddo gael Cydsyniad Brenhinol, bwriedir cynnal ymgynghoriad cyhoeddus am
12 wythnos gan ddechrau cyn gynted ag y bo'n ymarferol. Mae’n debygol o
ddechrau yn gynnar yn yr Hydref. Fodd bynnag, mae'r amseru hwn yn amodol ar
weld y Rheoliadau terfynol a'r canllawiau statudol ar y Gyfundrefn Dethol Darparwyr
o’r Adran lechyd a Gofal Cymdeithasol yn ystod y misoedd nesaf.

Bydd yr ymgynghoriad yn canolbwyntio ar egwyddorion gweithredol y gyfundrefn
gaffael newydd ar gyfer Cymru, yn seiliedig ar sut bydd y Gyfundrefn Dethol
Darparwyr yn gweithredu yn Lloegr ac a yw hwn yn ddull y dylem ei atgynhyrchu yng
Nghymru, i raddau mwy neu lai, lle bo'n briodol.

Bydd canlyniad yr ymarfer ymgynghori yn helpu i lywio datblygiad rheoliadau a
chanllawiau statudol yn y dyfodol (a gaiff eu datblygu mewn partneriaeth a GIG
Cymru). O'r herwydd, nid ydym yn cynnig ymgynghori ar hyn o bryd ar reoliadau a
chanllawiau statudol gwirioneddol Cymru.

Rydym yn rhagweld gosod rheoliadau ar ddechrau 2024 gan ddilyn y 'weithdrefn
gadarnhaol ddrafft' i roi cyfle i'r Senedd graffu ar y rheoliadau. Y nod yw y daw’r
rheoliadau hynny i rym yn ystod Gwanwyn 2024, yn amodol ar gael cymeradwyaeth
y Senedd.

Nod y llinell amser arfaethedig hon yw cyd-fynd cyn belled ag y bo modd a
newidiadau diwygio caffael ehangach o ganlyniad i Fil Caffael Llywodraeth y DU i
leihau'r effaith weithredol ar ‘awdurdodau perthnasol’ a fydd yn rhoi'r cyfundrefnau
caffael newydd ar waith.



C2 — Wrth i’r rheoliadau gael eu datblygu, manylion am unrhyw rwystrau sy’n
codi a allai amharu ar allu’r Senedd i graffu arnynt o fewn terfynau amser
penodedig.

Mae'r llinellau amser a ddarperir yn yr ymateb i C1 yn seiliedig ar dybiaethau y bydd
Bil Caffael Llywodraeth y DU yn llwyddo i gael Cydsyniad Brenhinol y Gwanwyn hwn
ac y bydd Bil Caffael y Gwasanaeth lechyd (Cymru) yn cael Cydsyniad Brenhinol ym
mis Awst. Yn hanfodol, mae angen i ni weld manylion a rheoliadau terfynol y
Gyfundrefn Dethol Darparwyr o’r Adran lechyd a Gofal Cymdeithasol yn ystod yr
ychydig fisoedd nesaf, i'n galluogi i ddatblygu egwyddorion gweithredol trefn gaffael
newydd y gwasanaeth iechyd ar gyfer Cymru.

C3 - Enghreifftiau ychwanegol o 'gaffaeliadau cymysg' (‘mixed procurements’)
ar gyfer nwyddau a gwasanaethau gofal iechyd, y bydd canllawiau statudol ar
eu cyfer yn nodi pa drefn gaffael sy'n berthnasol iddynt: naill ai'r rheolau a
ddarperir gan Fil Caffael LIywodraeth y DU neu'r rheolau a ddarperir gan
reoliadau sydd i'w gwneud o dan y Bil hwn.

Mae'r diffiniad o ‘wasanaethau iechyd' a geir yn y Bil yn ymwneud & ‘gwasanaethau
iechyd ‘clinigol” fel y'u disgrifiwyd gan adrannau 1 a 3 o Ddeddf y Gwasanaeth
lechyd Gwladol (Cymru) 2006. Bydd y gwasanaethau iechyd clinigol yn cael eu
diffinio mewn rheoliadau yn y dyfodol gan godau Geirfa Gaffael Gyffredin ("codau
CPV”). Er enghraifft, mae rhestr ddrafft o godau CPV arfaethedig o dan Gyfundrefn
Dethol Darparwyr yr Adran lechyd a Gofal Cymdeithasol yn Lloegr i'w gweld yma.
Wedi inni weld y rhestr y cytunwyd arni o godau CPV yn rheoliadau terfynol yr Adran
lechyd a Gofal Cymdeithasol, bydd fy swyddogion a minnau'n ystyried a fyddwn yn
dewis efelychu'r un codau CPV yn y rheoliadau arfaethedig yn y dyfodol.

Felly, nid yw'r Bil yn ymdrin & chaffael 'gwasanaethau nad ydynt yn glinigol' na
nwyddau ar wahan (fel bwyd). Bydd nwyddau a gwasanaethau eraill ar wahan a
gafodd eu caffael gan y sector iechyd yng Nghymru yn parhau i fod yn
ddarostyngedig i'r rheoliadau caffael presennol, hyd nes bydd y rhain yn cael eu
disodli gan y diwygiadau caffael ehangach o dan Fil Caffael Llywodraeth y DU sydd
ar ddod.

Mae Bil Caffael y Gwasanaeth lechyd (Cymru) fodd bynnag yn gwneud darpariaeth
ar gyfer caffael nwyddau neu wasanaethau eraill sydd wedi'u 'cysylltu &'
gwasanaethau iechyd clinigol (h.y. caffael cymysg). Bydd angen i ddarpariaethau
ynghylch caffael cymysg fod yn gyson & rheolau a nodir mewn darpariaethau o dan
reoliadau caffael a diwygiadau presennol o dan Fil Caffael Llywodraeth y DU sydd ar
ddod.

Rhagwelir y bydd 'caffael cymysg' o fewn Bil Caffael y Gwasanaeth lechyd (Cymru)
yn berthnasol o fewn set ddiffiniedig o reolau ac o dan amgylchiadau penodol yn

unig. Er enghraifft, gallai hyn fod yn berthnasol i drefniadau lle mai'r prif destun dan
sylw yw ‘gwasanaeth iechyd clinigol’ ac ni ellir gwahanu caffael y nwyddau neu'r
gwasanaethau cysylltiedig, neu byddai caffael nwyddau a gwasanaethau o'r fath ar
wahan yn cael effaith andwyol ar gyflawni'r ‘gwasanaeth iechyd clinigol’.

Mae’r Adran lechyd a Gofal Cymdeithasol yn ystyried safbwynt tebyg ar ‘gaffael
cymysg’ yn eu Cyfundrefn Dethol Darparwyr a’r amgylchiadau a chwmpas pan fydd
rheolau o'r fath yn berthnasol. Mae gwybodaeth am ddull gweithredu’r Adran lechyd
a Gofal Cymdeithasol ar gyfer ymdrin a'r mater hwn wedi'i gynnwys yma ac fel y
manylir yn nadl Ty'r Arglwyddi ar Fesur Caffael Llywodraeth y DU fis Tachwedd y
llynedd?.

| grynhoi, bydd fy swyddogion a minnau yn ystyried y manylion gweithredol ynghylch
sut y bydd ‘caffael cymysg' yn gweithio’n ymarferol fel rhan o ddatblygiad rheoliadau
i'r dyfodol a chanllawiau cyfundrefn gaffael newydd y gwasanaeth iechyd yng
Nghymru.

GWYBODAETH ATODOL YCHWANEGOL - yn dilyn gohebiaeth gan
Gadeiryddion y Pwyllgor lechyd a Gofal Cymdeithasol a'r Pwyllgor Cyllid
mewn perthynas &'r Bil.

Perthynas barhaus a'r Adran lechyd a Gofal Cymdeithasol ar y Gyfundrefn
Dethol Darparwyr

Hoffwn achub y cyfle hwn i amlinellu'r sefyllfa’n ymwneud & deialog flaenorol a
deialog barhaus &’r Adran lechyd a Gofal Cymdeithasol ar gyflwyno'r Gyfundrefn
Dethol Darparwyr yn Lloegr.

Cafodd Deddf lechyd a Gofal LIlywodraeth y DU Gydsyniad Brenhinol ym mis Ebrill
2022 ac roedd y darpariaethau yn y Ddeddf sy'n ymwneud & chaffael y gwasanaeth
iechyd yn gymwys i Loegr yn unig. Bu rhyngweithio cyfyngedig hyd yma rhwng yr
Adran lechyd a Gofal Cymdeithasol a'm swyddogion innau ar y Gyfundrefn Dethol
Darparwyr wrth i bolisi’r Adran lechyd a Gofal Cymdeithasol gael ei ddatblygu, a
chyfyngedig oedd gwerthfawrogiad yr Adran lechyd a Gofal Cymdeithasol o effaith
weithredol ganfyddedig caffael y gwasanaeth iechyd yng Nghymru.

Fodd bynnag, wrth i bolisi gael ei ddatblygu ymhellach ac wrth i ryngweithio
gynyddu, cydnabuwyd effaith bosibl y Gyfundrefn Dethol Darparwyr arfaethedig ar
gaffael y gwasanaeth iechyd yng Nghymru. O ganlyniad, ym mis Gorffennaf 2022,
ysgrifennais at Weinidog lechyd Llywodraeth y Deyrnas Unedig ar y pryd, Maria

1 https://hansard.parliament.uk/Lords/2022-11-28/debates/916A209A-EB71-4F08-A080-
5DE3DE3A5284/ProcurementBill(HL)#contribution-A83EB580-2EC1-4C3F-A08F-DE7F493BC143

Caulfield AS, i roi gwybod yr hoffwn gael gwell dealltwriaeth o sut y byddai'r bwriad i
gyflwyno'r Gyfundrefn Dethol Darparwyr yn Lloegr yn effeithio ar gaffael yny
gwasanaeth iechyd yng Nghymru. Fe wnes i bwysleisio pwysigrwydd cryfhau'r
berthynas bresennol rhwng ein swyddogion; parhau i ymgysylltu ar y mater hwn a
gofyn am weld rheoliadau drafft y Gyfundrefn Dethol Darparwyr ar y cyfle cyntaf.

Ers hynny mae fy swyddogion a'u cymheiriaid yn yr Adran lechyd a Gofal
Cymdeithasol wedi meithrin perthynas waith ardderchog. Mae’r Adran lechyd a Gofal
Cymdeithasol wedi cadw mewn cysylltiad rheolaidd &'m swyddogion ynghylch hynt y
Gyfundrefn Dethol Darparwyr ac mae fy swyddogion wedi trafod cyflwyno Bil Caffael
y Gwasanaeth lechyd (Cymru). Lle bo'n briodol i wneud hynny, mae’r Adran lechyd a
Gofal Cymdeithasol wedi rhoi gwybodaeth ddrafft i'm swyddogion ar y cynigion ar
gyfer y Gyfundrefn Dethol Darparwyr, gan gynnwys gweld y rheoliadau drafft, a
rannwyd yn gyfrinachol yn gynnar yn eu datblygiad. Mae'r berthynas waith agos hon
yn parhau ac rydym yn rhagweld y bydd yr Adran lechyd a Gofal Cymdeithasol yn
rhannu copiau o'r rheoliadau gorffenedig pan fyddant wedi'u cwblhau ac yn barod i'w
gosod.

Gwybodaeth am y cyfrifiadau manwl mewn perthynas &'r cynnydd o £2.7
miliwn mewn costau staff i Gyrff y GIG a nodwyd yn Asesiad Effaith
Rheoleiddiol y Bil.

Mae dadansoddiad o'r ffigurau dangosol ar gyfer costau staffio'r GIG a nodir ym
mharagraff 93 a thabl 7 o Asesiad Effaith Rheoleiddiol y Bil wedi'i nodi isod:

Bil Caffael y Gwasanaeth lechyd (Cymru)
Braslun o Gostau Staffio GIG Cymru
|

Cyfanswm costau refeniw y flwyddyn ar gyfer 257 o staff caffael y GIG £ 10,470,018
Capasiti 10% o gostau refeniw 257 o staff caffael y GIG y flwyddyn | £ 1,047,002

ymis| £ 87,250
blwyddyn 1 2023-24 (7 mis @ £87,250) | £ 610,751
blwyddyn 2 2024-25 £ 1,047,002
blwyddyn 3 2025-26 £ 1,047,002
Cyfanswm £ 2,704,755
Wed7’i dalgrynnu i'r£000 ag_;osaf £ 2,705,000

Cadarnhad o’rtebygolrwydd y byddai LIywodraeth Cymru'n derbyn cyllid
canlyniadol o ganlyniad i'r gwariant yn Lloegr.

Ar hyn o bryd nid oes unrhyw awgrym y bydd Llywodraeth Cymru yn derbyn arian
canlyniadol o ganlyniad i wariant sy’n gysylltiedig &'r bwriad i gyflwyno'r Gyfundrefn



Dethol Darparwyr yn Lloegr. Os bydd y sefylifa hon yn newid, byddaf yn rhoi
diweddariad i bwyllgorau yn ystod proses graffu'r Bil.



